
Online  te̠  BRTA  re̠aḱ
cecet́jo̠ṅ driving license 
ńamo̠ḱa daraekan hapta
Baṅgali  Jạtire̠n  janamić  Bo̠ṅgo̠bondhu  Sheikh  Mujibur
Rahmanaḱ  janam  100  Se̠rma  purạu  khạtir  darae̠kan  20
September  khon  24  september  dhạbić  Baṅgladesh  Soṛok
Poribahan Kotripokho (BRTA)

Bise̠s kạmiho̠ra go̠ṛo̠ hapta ko mano̠t re̠aḱ ko go̠ṭ̣a
akada. Niạ o̠kte̠ online te̠ BRTA re̠aḱ cecet́jo̠ṅ driving
license  ńamo̠ḱa.

Gurubar niạ bise̠s kạmiho̠ra hapta re̠aḱ katha ko baḍae̠
ocoakana BRTA.

Niạ hapta re̠ o̠kako kạmi go̠ṛo̠ ńamo̠ḱa o̠na do̠ hoyoḱ
kana- kạmigo̠ṛo̠ kạmiho̠ra hapta calaḱ o̠kte cecet́jo̠ṅ
driving  license,  online  te̠  moṭor  cycle  registration  hõ
ńamo̠ḱa.

Ar  niạ  ko  do̠  BRTA  re̠  ardas  akat́  hoṛko  ko  ńama
Baṅgladesh Soṛok Poribahon Kotripokho (BRTA) re̠aḱ jo̠to̠
office khon se̠taḱ 9 baja khon ạyuṕbe̠la 05 baja bhitrire.

Rajshahire Podda Gaṅgare̠  5
kilạs  iskul  pạṭhuạ

gidrại unum go̠će̠na
Rajshahire Podda Gaṅgare̠  5 kilạs iskul pạṭhuạ gidrại
unum go̠će̠na. Uniaḱ ńutum do̠ Bibek gho̠s (10).

Uni gidrạ do̠ naṅgraha reaḱ kajihaṭa ṭo̠ṭha re̠n Sontosh
ghos re̠n gidrạ kanae̠.

Fire service se̠ć khon baḍae̠ akana  lukhibar se̠taḱ 7 baja
se̠ć Bibek do̠ naṅgraha re̠aḱ  shrirampur se̠ć gaṅgare̠
paeraḱe̠ phe̠ḍle̠na. Un o̠kte̠ gaṅga daḱ re̠aḱ khạndriń
se̠će̠  boloye̠nre̠  uni  gidrạ  do̠e̠  unume̠na.  O̠na
aḍe̠pase̠re̠ tahẽkan ho̠ṛko kurumuṭu kate̠ hõ bako o̠war
rakaṕ daṛeadete̠ domkol re̠n ko kho̠bo̠raḱkoa.

O̠na tayo̠m domkol (Fire service) re̠n ḍuburi o̠nḍ̣e̠ he̠ć
kate̠ o̠war kạmiko e̠ho̠ṕke̠t́te̠ Ḍuburi Abdur Rajjak 10
miniṭ tayom gaṅga daḱ latarre uni gidrại ńamkede khan
o̠war rakaṕ kate̠ usạra  Rajshahi Medical college haspatal
te̠ko  idikedea.   O̠nḍe̠nko  doctor  gidrạ  do̠e̠  goćgeae
me̠nte̠ko lại so̠do̠rke̠da.

Naṅgraha re̠aḱ Rajpara thana re̠n dạyik ńam office in
charge  (OC) Shahadat Hosain Khan do̠e̠ me̠nke̠da ghoṭona
doń ańjo̠m akada. Ạḍi usạra ge thana re̠ mit́ Opomrittu
re̠aḱ mamla do̠ e̠mo̠go̠ḱa.

Ko̠ro̠na  o̠kte̠  Diso̠mre̠
Kisạ̃ṛ hoṛko ḍhe̠r akana
Diso̠m re̠ niạ Ko̠ro̠na mahamari re go̠ṭ̣a dhạrti re̠aḱ
ae rojgar ge ḍe̠l ḍe̠l te̠ṅgo akana. Bạnij-be̠pari re̠

hõ  ae̠ma  bạṛić  o̠kte̠  paromo̠ḱ  kana.  Me̠nkhan  niạ
bhitrire̠ hõ diso̠mre̠ kisạ̃ṛ ho̠ṛko ḍhe̠ro̠ḱ kana.
Jun cando re̠ diso̠m re̠ kạruṛ kạuḍi/dhon-sompotti te̠
le̠kha kate̠  ae̠ma ko laha akana-niạ cando ńe̠lo̠ḱ kana
86  hajar  37  hoṛ.  Calaoe̠n  March  cando  mucạt́re̠  ko
tahẽkana 82 hajar 625 hoṛ. Me̠taḱme̠ pe̠ cando re̠ Bank
re̠  kạruṛ  kạuḍian  ho̠ṛko  ḍhe̠r  akana  3  hajar  412
ho̠ṛ.

Bangladesh Bank re̠aḱ mit́ o̠lre baḍae̠ akana je̠, 2020
se̠rma re̠aḱ jun cando mucạt́ re̠ 50 kạruṛ kạuḍi doho
ho̠ṛko me̠naḱoa 1 hajar 269 hoṛ.

Bangladesh Bank reaḱ mit́ o̠lre̠ baḍae̠ akana- 2019 se̠rma
re̠aḱ 18 sepṭember khon Casino bạnij niạ o̠ka police aḱ
saṕ calaoḱkan tahẽkan khon diso̠m re̠aḱ Bank re̠ kạruṛ
kạuḍi  do̠ho̠  ho̠ṛ  ae̠ma  ko  tho̠ṛ̣ale̠na,  un  o̠kte̠
September cando re̠aḱ 30 tạrik Bank re̠aḱ hisa̠b le̠kate̠
kạruṛ kạuḍi do̠ho̠an ho̠ṛaḱ le̠kha hoyena e̠ke̠n 79
hajar 877 ho̠ṛ. Me̠nkhan ackage niạ se̠rma (march cando
khon jun cando hạbićte̠ ) kạruṛ kạuḍian ho̠ṛko niạ
se̠rma ko ḍher akana.

Niạ mit́ se̠rmare̠ kạruṛ kạuḍi bank re̠ do̠ho̠ ho̠ṛko
ḍher akana- 5 hajar 641 ho̠ṛ. Ar noko modre niạ ko̠ro̠na
o̠kte̠ rege ko ḍhe̠r akana 3 hajar 412 ho̠ṛ. Ae̠ma ho̠ṛ
do̠ kạmiko at́ kate niạ ko̠ro̠na e̠kal te̠ko re̠ṅge̠ć
akana. Diso̠m re̠ nit 72.6% gharo̠ńjko re̠ṅge̠ć akana.

Japanre̠n  nãwã  diso̠m

maraṅ  mukhiạ  lagit́  Mn.
Sheikh Hasina aḱ johar
Japanre̠n nãwã diso̠m ạḱuryić ̌maraṅ mukhiạ Yoshihide
Suga ae̠ma sarhao̠ ar jo̠hare̠ e̠m akadea baṅgladiso̠m re̠n
maraṅ mukhiạ Sheikh Hasina. Uni do̠e̠ me̠nakada iń do̠
Japan diso̠mren maraṅ mukhiạ tuluć kạmi lạgit́ ạḍi
koyoḱ ho̠r re̠ menańa.

Maraṅ mukhiạre̠n so̠mbat socib Ehsanul Karim e baḍae̠
ocoḱ kana je, Mn. Sheikh Hasina mit́  boge juda jo̠har
kathare̠  Japan  ren  maraṅ  diso̠m  mukhiạ  ae̠ma  jo̠hare̠
so̠do̠r akadea. Uni do̠e̠ me̠ne̠da Baṅgladiso̠m re̠n sarkar
ar diso̠mre̠n ho̠ṛ̣ ar iń apnar hõ Japan re̠n maraṅ
mukhiạ hisạbte̠ bachao̠ kate̠ o̠jo̠ḱ ocoakante̠ Yoshihide
Sugạ khạndri o̠nto̠r khon jo̠hariń calae̠ kana.

Niạ ko̠ro̠na o̠kte̠  niạ ajar tuluć lạṛhại ar diso̠m
re̠aḱ kạuḍi ae-ro̠jgar re̠aḱ o̠ka mo̠ńj e̠kraṛe̠m e̠m
akat́ o̠na khạtir  baṅgladiso̠m re̠n ho̠ṛ̣ Japan re̠n
gate diso̠m pe̠ṛako são̠ niạ rạskạ re̠ko mido̠ḱkana.

Mn. Sheikh Hasina arhoe̠ me̠nakada Baṅgladiso̠m phurgạl
tayo̠m khon ge ạḍi gate̠ ar biswạs pe̠ṛ̣a diso̠m kana.
Bise̠s kaete̠ calao̠e̠n 10 serma re̠ Japan são niạ abo
diso̠m re̠aḱ lahanti ar diso̠m se̠ćte̠ ke̠ṭe̠ć re̠aḱ
ae̠ma o̠ṅso̠ṅ me̠naḱa niạ Japan diso̠m reaḱ.

